
Shri Chamunda Stotram

ஶ்ரீசாமுண்டா³ஸ்தோத்ரம்

ஶ்ரீக³ணேஶாய நம: ।
ஶ்ரீபை⁴ரவாய நம: ।
ஶ்ரீஉமாமஹேஶ்வராப்⁴யாம் நம: ।
ஶ்ரீமார்கண்டே³ய உவாச -

ததோ க³ச்சே²ந்மஹீபால தீர்த²ம் கநக²லோத்தமம் ।
க³ருடே³ந தபஸ்தப்தம் பூஜயித்வா மஹேஶ்வரம் ॥ 1॥
தி³வ்யம் வர்ஷஶதம் யாவஜ்ஜாதமாத்ரேண பா⁴ரத ।
தபோஜபை: க்ரு’ஶீபூ⁴தோ த்³ரு’ஷ்டோ தே³வேந ஶம்பு⁴நா ॥ 2॥
ததஸ்துஷ்டோ மஹாதே³வோ வைநதேயம் மநோஜவம் ।
உவாச பரமம் வாக்யம் விநதாநந்த³வர்த⁴நம் ॥ 3॥
ப்ரஸந்நஸ்தே மஹாபா⁴க³ வரம் வரய ஸுவ்ரத ।
து³ர்லப⁴ம் த்ரிஷு லோகேஷு த³தா³மி தவ கே²சர ॥ 4॥
க³ருட³ உவாச -

இச்சா²மி வாஹநம் விஷ்ணோர்த்³விஜேந்த்³ரத்வம் ஸுரேஶ்வர ।
ப்ரஸந்நே த்வயிமேஸர்வம்ப⁴வத்விதி மதிர்மம ॥ 5॥
ஶ்ரீமஹேஶ உவாச -

து³ர்லப:⁴ ப்ராணிநாந்தாதயோவர: ப்ரார்தி²தோऽநக⁴ ।
தே³வதே³வஸ்யவஹநம் த்³விஜேந்த்³ரத்வம் ஸுது³ர்ல்லப⁴ம் ॥ 6॥
நாராயணோத³ரே ஸர்வம் த்ரைலோக்யம் ஸசராசரம் ।
த்வயா ஸ கத²மூஹ்யதேதே³வதே³வோ ஜக³த்³கு³ரு:॥ 7॥
தேநைவ ஸ்தா²பிதஶ்சேந்த்³ரஸ்த்ரைலோக்யே ஸசராசரே ।
கத²மந்யஸ்ய சேந்த்³ரத்வம் ப⁴வதீதி ஸுது³ர்லப⁴ம் ॥ 8॥
ததா²பி மமவாக்யேநவாஹநந்த்வம்ப⁴விஷ்யஸி ।

ஶ்ரீசாமுண்டா³ஸ்தோத்ரம்

ஶங்க²சக்ரக³தா³பாணேர்வஹதோऽபி ஜக³த்த்ரயம் ॥ 9॥
இந்த்³ரஸ்த்வம் பக்ஷிணாம் மத்⁴யேப⁴விஷ்யஸிநஸம்ஶய: ।
இதி த³த்த்வாவரந்தஸ்மாந்தர்தா⁴நங்க³தோஹர:॥ 10॥
ததோ க³தே மஹாதே³வேஹ்யருணஸ்யாநுஜோ ந்ரு’ப ।
ஆராத⁴யாமாஸ ததா³ சாமுண்டா³ம் முண்ட³மண்டி³தாம் ॥ 11॥
ஶ்மஶாநவாஸிநீம் தே³வீம் ப³ஹுபூ⁴தஸமந்விதாம் ।
யோகி³நீம் யோக³ஸம்ஸித்³தா⁴ம் வஸாமாம்ஸாஸவப்ரியாம் ॥ 12॥
த்⁴யாதமாத்ரா து தேநைவப்ரத்யக்ஷாஹ்யப⁴வத்ததா³ ।
ஜாலந்த⁴ரே ச யா ஸித்³தி:⁴ கௌலீநே உட்³டி³ஶே பரே ॥ 13॥
ஸமக்³ரா ஸா ப்⁴ரு’கு³க்ஷேத்ரே ஸித்³த⁴க்ஷேத்ரே து ஸம்ஸ்தி²தா ।
சாமுண்டா³ தத்ர ஸா தே³வீ ஸித்³த⁴க்ஷேத்ரே வ்யவஸ்தி²தா ॥ 14॥
ஸம்ஸ்துதா ரு’ஷிபி⁴ர்த்³தே³வைர்யோக³க்ஷேமார்த²ஸித்³த⁴யே ।
விநதாऽऽநந்த³ஜநநஸ்தத்ர தாம் யோகி³நீம் ந்ரு’ப ।
ப⁴க்த்யா ப்ரஸாத³யாமாஸ ஸ்தோத்ரைர்வைதி³கலௌகிகை:॥ 15॥
க³ருட³ உவாச -

யா ஸா க்ஷுத்க்ஷாமகண்டா² நவருதி⁴ரமுகா² ப்ரேதபத்³மாஸநஸ்தா²
பூ⁴தாநாம் வ்ரு’ந்த³வ்ரு’ந்தை:³ பித்ரு’வநநிலயா க்ரீட³தே ஶூலஹஸ்தா ।
ஶஸ்த்ரத்⁴வஸ்தப்ரவீரவ்ரஜருதி⁴ரக³லந்முண்ட³மாலோத்தரீயா
தே³வீ ஶ்ரீவீரமாதா விமலஶஶிநிபா⁴ பாது வஶ்சர்மமுண்டா³॥ 16॥
யா ஸா க்ஷுத்க்ஷாமகண்டா² விக்ரு’தப⁴யகரீ த்ராஸிநீ து³ஷ்க்ரு’தாநாம்
முஞ்சஜ்ஜ்வாலாகலாபைர்த்³த³ஶநகஸமஸை: கா²த³தி ப்ரேதமாம்ஸம் ।
பிங்கோ³த்³ ர்த்⁴வோத்³ ப³த்³த⁴ஜூடாரவிஸத்³ரு’ஶதநுர்வ்யாக்⁴ரசர்மோத்தரீயா
தை³த்யேந்த்³ரைர்யக்ஷரக்ஷோऽரஸுரநமிதா பாது வஶ்சர்மமுண்டா³॥ 17॥
யா ஸா தோ³ர்த்³த³ண்ட³சண்டை³ர்ட³மருரணரணாடோபடங்காரக⁴ண்டை:

கல்பாந்தோத்பாதவாதாஹதபடுபடஹைர்வல்க³தே பூ⁴தமாதா ।
க்ஷுத்க்ஷாமா ஶுஷ்ககுக்ஷி: க²ரதரநக²ரை: க்ஷோத³தி ப்ரேதமாம்ஸம்
முஞ்சந்தீ சாட்டஹாஸம் கு⁴ரகு⁴ரிதரவா பாது வஶ்சர்மமுண்டா³॥ 18॥
யா ஸா நிம்நோத³ராபா⁴ விக்ரு’தப⁴வப⁴யத்ராஸிநீ ஶூலஹஸ்தா
சாமுண்டா³முண்ட³கா⁴தா ரணருணிதரணஜ²ல்லரீநாத³ரம்யா ।

த்ரைலோக்யம் த்ராஸயந்தி ககஹகஹகஹைர்கோ⁴ரராவைரநேகைர்ந்ரு’த்யந்தீ
மாத்ரு’மத்⁴யே பித்ரு’வநநிலயா பாது வஶ்சர்மமுண்டா³॥ 19॥
யா த⁴த்தே விஶ்வமகி²லம் நிஜாம்ஶேந மஹோஜ்ஜ்வலா ।
கநகப்ரஸவே லீநா பாது மாம் கநகேஶ்வரீ ॥ 20॥
ஹிமாத்³ரிஸம்ப⁴வா தே³வீ த³யாத³ர்ஶிதவிக்³ரஹா ।
ஶிவப்ரியா ஶிவே ஸக்தா பாது மாம் கநகேஶ்வரீ ॥ 21॥
அநாதி³ஜக³தா³தி³ர்யா ரத்நக³ர்பா⁴ வஸுப்ரியா ।
ரதா²ங்க³பாணிநா பத்³மா பாது மாம் கநகேஶ்வரீ ॥ 22॥
ஸாவித்ரீ யா ச கா³யத்ரீ ம்ரு’டா³நீ வாக³தே²ந்தி³ரா ।
ஸ்மர்த்ரு’ணாம் யா ஸுக²ம் த³த்தே பாது மாம் கநகேஶ்வரீ ॥ 23॥
ஸௌம்யாஸௌம்யை:ஸதா³ரூபை:ஸ்ரு’ஜத்யவதி யா ஜக³த் ।
பரா ஶக்தி: பரா பு³த்³தி: ⁴ பாது மாம் கநகேஶ்வரீ ॥ 24॥
ப்³ரஹ்மண:ஸர்க³ஸமயே ஸ்ரு’ஜ்யஶக்தி: பரா து யா ।
ஜக³ந்மாயா ஜக³த்³தா⁴த்ரீ பாது மாம் கநகேஶ்வரீ ॥ 25॥
விஶ்வஸ்ய பாலநே விஷ்ணோர்யா ஶக்தி: பரிபாலிதா ।
மத³நோந்மாதி³நீ முக்²யா பாது மாம் கநகேஶ்வரீ ॥ 26॥
விஶ்வஸம்லயநே முக்²யா யா ருத்³ரேண ஸமாஶ்ரிதா ।
ரௌத்³ரீ ஶக்தி: ஶிவாऽநந்தா பாது மாம் கநகேஶ்வரீ ॥ 27॥
கைலாஸஸாநுஸம்ரூட⁴ கநகப்ரஸவேஶயா ।
ப⁴ஸ்மகாபி⁴ஹ்ரு’தா பூர்வம் பாது மாம் கநகேஶ்வரீ ॥ 28॥
பதிப்ரபா⁴வமிச்ச²ந்தீ த்ரஸ்யந்தீ யா விநா பதிம் ।
அப³லா த்வேகபா⁴வா ச பாது மாம் கநகேஶ்வரீ ॥ 29॥
விஶ்வஸம்ரக்ஷணே ஸக்தா ரக்ஷிதா கநகேந யா ।
ஆ ப்³ரஹ்மஸ்தம்ப³ஜநநீ பாது மாம் கநகேஶ்வரீ ॥ 30॥
ப்³ரஹ்மவிஷ்ண்வீஶ்வரா: ஶக்த்யா ஶரீரக்³ரஹணம் யயா ।
ப்ராபிதா: ப்ரத²மா ஶக்தி: பாது மாம் கநகேஶ்வரீ ॥ 31॥
ஶ்ருத்வா து க³ருடே³நோக்தம் தே³வீவ்ரு’த்தசதுஷ்டயம் ।
ப்ரஸந்நா ஸம்முகீ² பூ⁴த்வா வாக்யமேதது³வாச ஹ ॥ 32॥

ஶ்ரீசாமுண்டோ³வாச -

ப்ரஸந்நா தே மஹாஸத்த்வ வரம் வரய வாஞ்சி²தம் ।
த³தா³மி தே த்³விஜஶ்ரேஷ்ட² யத்தே மநஸி ரோசதே ॥ 33॥
க³ருட³ உவாச -

அஜரஶ்சாமரஶ்சைவ அத்⁴ரு’ஷ்யஶ்ச ஸுராஸுரை: ।
தவ ப்ரஸாதா³ச்சைவாந்யைரஜேயஶ்ச ப⁴வாம்யஹம் ॥ 34॥
த்வயாசாऽத்ர ஸதா³ தே³வி ஸ்தா²தவ்யம் தீர்த²ஸந்நிதௌ⁴ ।
மார்கண்டே³ய உவாச -

ஏவம் ப⁴விஷ்யதீத்யுக்த்வா தே³வீ தே³வைரபி⁴ஷ்டுதா ॥ 35॥
ஜகா³மாகாஶமாவிஶ்ய பூ⁴தஸங்க⁴ஸமந்விதா ।
யதா³லக்ஷ்ம்யா ந்ரு’பஶ்ரேஷ்ட²ஸ்தா²பிதம் புரமுத்தமம் ॥ 36॥
அநுமாந்ய ததா³ தே³வீம் க்ரு’தம் தஸ்யாம் ஸமர்பிதம் ।
லக்ஷ்மீருவாச -

ரக்ஷணாய மயா தே³வி யோக³க்ஷேமார்த²ஸித்³த⁴யே ॥ 37॥
மாத்ரு’வத்ப்ரதிபால்யம் தே ஸதா³ தே³வி புரம் மம ।
க³ருடோ³ऽபி தத:ஸ்நாத்வா ஸம்பூஜ்ய கநகேஶ்வரீம் ॥ 38॥
தீர்த²ம் தத்ரைவ ஸம்ஸ்தா²ப்ய ஜகா³மாகாஶமுத்தமம் ।
தத்ர தீர்தே² து ய:ஸ்நாத்வா பூஜயேத்பித்ரு’தே³வதா:॥ 39॥
ஸர்வகாமஸம்ரு’த்³த⁴ஸ்ய யஜ்ஞஸ்ய ப²லமஶ்நுதே ।
க³ந்த⁴புஷ்பாதி³பி⁴ர்யஸ்து பூஜயேத்கநகேஶ்வரீம் ॥ 40॥
தஸ்ய யோகை³ஶ்வர்யஸித்³தி⁴ர்யோக³பீடே²ஷு ஜாயதே ।
ம்ரு’தோ யோகே³ஶ்வரம் லோகம் ஜயஶப்³தா³தி³மங்க³ளை: ।
ஸ க³ச்சே²ந்நாऽத்ர ஸந்தே³ஹோ யோகி³நீக³ணஸம்யுத:॥ 41॥
॥ ஶ்ரீஸ்காந்தே³ ரேவாக²ண்டே³ கநக²லேஶ்வரதீர்த²மாஹாத்ம்யே சாமுண்டா³
ஸ்தோத்ரம் ॥

